
upziets upziets upziets
makt plekke makt plekke makt plekke

me zien oengelooflik gepresseerd

upziets upziets upziets

sebiets zieme te loate

m’en amper nog en poar menuutjes tied

me moetn no de poaters van westvleetern achtr’ e bak trappist van twoalve goan

z’en juuste upgebeld z’en d’er mo juuste nog e stik of twientieg stoan

een andre kee meschien

dat zegt’n em soms die pater

otn em were deur zien voorroad zit

Probeer et in Westmalle of ried nor orval

Mo d’n uuzn is wel de bestn oj da mo wit

Je ku meschien wa minder gon verbruukn toen go je bak wa langer meegoan

’t is uuzne schuld toch niet dam’ in de smake vieln van d’n amerikoan

Ik wilde overlatst
E bak of twee besteln

Dus enk mien gsm toen mor uuthaald

Een eure wast da bandje 

Een eure ek stoan beln

‘k en mien bak poater azo oast driedubbel betaald

Mo ze wiln niet koersn en spriengn en vliegn 

Die poaters nins ze wiln doar gin stress van

Z’en eeuwig trouw gezwoorn an ulder quotum en doar oedn ze ulder an

Een andre kee meschien

Nog zoveel keren slapen

De nieuwe loading wordt geprepareerd

Die goed kiekt kan ook zien

Dat ze vele geld uprapen

Uldr’abdie is biekan heel gerestaureerd

Mo ze wiln niet koersn en spriengn en vliegn 

Die poaters nins ze wiln doar gin stress van

Z’en eeuwig trouw gezwoorn an ulder quotum en doar oedn ze ulder an

Een andre kee meschien

